
22.

Na osnovu člana 7. Zakona o budžetima u Feder-
aciji Bosne i Hercegovine (“Službene novine Feder-
acije Bosne i Hercegovine” broj: 102/13, 9/14, 13/14, 
8/15, 91/15, 102/15, 104/16, 5/18, 11/19 i 99/19), 
a u vezi sa članom 13. i 15. Zakona o principima 
lokalne samouprave u Federaciji Bosne i Hercegovine 
(“Službene novine Federacije Bosne i Hercegovine” 
broj: 49/06 i 51/09) i članom 21. stav 1. tačka 3. i 
člana 116. stav 2. Statuta Grada Zenica (“Službene 
novine Grada Zenica”, broj: 5/15), Gradsko vijeće 
Zenica, na 18. sjednici održanoj dana 24.01.2022. 
godine, donosi

ODLUKU

o izvršavanju Budžeta Grada Zenica za 2022. 
godinu

I OPĆE ODREDBE

Član 1.
Ovom Odlukom uređuje se struktura prihoda 

i primitaka, te rashoda i izdataka Budžeta Grada 
Zenica za 2022. godinu (u daljem tekstu: Budžet), 
njegovo izvršavanje, prioriteti plaćanja i upravljanje 
dugom, obim zaduživanja i garancija, prava i obaveze 
budžetskih korisnika, ovlaštenja Gradonačelnika u 
izvršavanju Budžeta za tekuću godinu, kao i druga 
pitanja u izvršavanju Budžeta.

Član 2.
Budžet je procjena godišnjih prihoda i primitaka, 

te utvrđenih iznosa rashoda i izdataka Grada.

Budžet se odnosi na fiskalnu 2022. godinu, koja 
počinje 01. januara, a završava 31. decembra 2022. 
godine.

Član 3.
Svi javni prihodi i primici Budžeta, uključujući i 

prihode koje budžetski korisnici ostvaruju obavlja-
njem osnovne djelatnosti po posebnim propisima, 
uplaćuju se na račun Grada Zenica - depozitni račun, 
koji je sastavni dio JRT, i iskazuju se po izvorima iz 
kojih potiču.

Član 4.
U cilju obezbjeđenja transparentnosti, Budžet 

prikazuje, po budžetskim korisnicima, analitički sve 
rashode i izdatke po kontnom planu, a javnost će 

biti informisana objavljivanjem usvojenog Budžeta u 
“Službenim novinama Grada Zenica” i na web stranici 
Grada Zenica.

II STRUKTURA PRIHODA I PRIMITAKA, 
RASHODA I IZDATAKA

Član 5.
Budžet se sastoji od općeg i posebnog dijela i 

kapitalnog budžeta.

Opći dio Budžeta sastoji se od Računa prihoda 
i rashoda, Računa kapitalnih primitaka i izdataka i 
Računa finansiranja, a poseban dio sadrži detaljan 
raspored rashoda i izdataka budžetskih korisnika.

Član 6.
Račun prihoda i rashoda Budžeta sastoji se od:

1)	 Prihoda
-	 poreza koji su utvrđeni Zakonom,
-	 neporeznih prihoda kao što su:
-	 prihodi od preduzetništva i imovine,
-	 administrativne i sudske naknade i takse i 

novčane kazne,
-	 prihoda ostvarenih obavljanjem osnovne 

djelatnosti i ostalih poslova budžetskih 
korisnika,

-	 primljenih transfera i donacija i
-	 ostalih prihoda.

2)	 Rashoda
-	 za zaposlene, kao što su tekući izdaci za plaće, 

naknade,
-	 izdaci za materijal i usluge,
-	 tekući transferi, plaćanje kamata i dospjelih 

rata po kreditima,
-	 za subvencije, pomoći i naknade,
-	 kapitalni transferi.

U Računu kapitalnih primitaka i izdataka iskazuju 
se primici od nefinansijske imovine i izdaci za nefi-
nansijsku imovinu.

U Računu finansiranja iskazuju se primici od finan-
sijske imovine, primljeni krediti i zajmovi, te izdaci 
za finansijsku imovinu i otplatu kredita i zajmova.

Član 7.
Raspodjela prihoda od indirektnih poreza, koji se 

prenose na Jedinstveni račun trezora Grada Zenica 
(u daljem tekstu: JRT), vrši se između korisnika u 

Federaciji na osnovu odnosa i kriterija raspodjele 
utvrđene u Zakonu o pripadnosti javnih prihoda u 
Federaciji Bosne i Hercegovine (“Službene novine 
FBiH” broj: 22/06, 43/08, 22/09, 35/14 i 94/15) 
i Uputstva o određivanju učešća kantona, jedinica 
lokalne samouprave i nadležnih kantonalnih ustanova 
za ceste u prihodima od indirektnih poreza i načinu 
raspoređivanja tih prihoda za 2022. godinu (“Službene 
novine FBiH”, broj 77/21).

Član 8.
Budžetsko računovodstvo se zasniva na računovod-

stvenim načelima: tačnosti, istinitosti, pouzdanosti, 
sveobuhvatnosti, pravovremenosti i pojedinačnom 
iskazivanju poslovnih događaja, te na međunarodnim 
računovodstvenim standardima za javni sektor.

Budžetsko računovodstvo se vodi po načelu dvoj-
nog knjigovodstva i po kontima Analitičkog kontnog 
plana za budžet i budžetske korisnike u FBiH.

Član 9.
Priznavanje prihoda i primitaka, te rashoda i iz-

dataka putem sistema Glavne knjige provodi se po 
načelu modificiranog nastanka događaja.

Prihodi se priznaju u onom periodu kada su mjer-
ljivi i raspoloživi, to jest kada su uplaćeni na JRT.

Rashodi se priznaju u trenutku nastanka obaveze.

III  IZVRŠAVANJE BUDŽETA

Član 10.
Nakon donošenja Budžeta, Služba za finansije oba-

vezna je izvijestiti budžetske korisnike o odobrenim 
sredstvima.

Član 11.
Budžetski korisnici odgovorni su za potpunu i 

blagovremenu naplatu prihoda i primitaka iz svoje 
nadležnosti, za njihovu uplatu u budžet i za izvršavanje 
svih rashoda i izdataka u skladu sa namjenama.

Budžetski korisnik je dužan provesti sve zakonom 
propisane radnje u cilju naplate potraživanja po 
osnovu ugovora ili bilo kojeg drugog potraživanja po 
osnovu javnih prihoda.

Član 12.
Sredstva Budžeta osiguravaju se budžetskim kori-

snicima koji su u Posebnom dijelu Budžeta određeni 

kao nosioci sredstava po pojedinim pozicijama.

Budžetski korisnici odgovorni su za zakonito, 
namjensko, efikasno i ekonomično raspolaganje 
budžetskim sredstvima.

Za nenamjensko korištenje sredstava, kao i za ko-
rištenje sredstava iznad iznosa planom odobrenog za 
budžetskog korisnika, odgovoran je rukovodilac tog 
budžetskog korisnika.

Član 13.
 Sredstva budžeta koriste se za finansiranje 
poslova, funkcija i programa gradskih službi za 
upravu, posebnih službi i sektora (u daljem tekstu: 
Korisnici).

Gradske službe koje u svom budžetskom razdjelu 
sadrže potrošačke jedinice, budžetski su za njih nad-
ležne.

Član 14.
Budžetski korisnici odobrena sredstva mogu ko-

ristiti samo za namjene koje su određene Budžetom, 
a u skladu sa svojim godišnjim finansijskim planom 
i po dinamici utvrđenoj mjesečnim planovima koje 
odobrava rukovodilac Službe za finansije na temelju 
plana novčanih tokova, putem kojih se projiciraju sve 
uplate i isplate sa JRT.

Rukovodilac budžetskog korisnika odgovoran je za:

1.	 zakonito i namjensko korištenje sredstava i 
2.	 efikasno i uspješno funkcionisanje sistema 

finansijskog upravljanja i kontrolu u okviru 
budžetom utvrđenih sredstava.

Član 15.
	 Ukoliko se naknadno utvrdi da je isplata 

iz budžeta izvršena nezakonito i/ili nenamjenski, 
budžetski korisnik je dužan odmah zahtijevati povrat 
budžetskih sredstava na Jedinstveni račun Trezora (u 
daljem tekstu: JRT).

Član 16.
Rukovodilac budžetskog korisnika dužan je u 

2022. godini, za prethodnu 2021.  budžetsku godinu, 
a za period u kojem je obavljao poslove rukovodioca, 
popuniti izjavu o fiskalnoj odgovornosti.

Član 17.
Na osnovu alokacije budžetskih sredstava i instruk-

cije Službe za finansije, budžetski korisnici pripremaju 

i podnose prijedloge operativnih planova Službi za 
finansije.

Budžetski korisnici moraju, pri izradi operativnih 
planova, slijediti instrukcije dostavljene od strane 
Službe za finansije o izradi istih.

Član 18.
Budžetski korisnici pripremaju i podnose mjeseč-

ne prijedloge operativnih planova Službi za finansije 
za izvršavanje usvojenog budžeta, najkasnije pet (5) 
radnih dana prije početka mjeseca za koji se donosi 
operativni plan.

Član 19.
Budžetski korisnici ne smiju stvarati obaveze iznad 

iznosa operativnog budžeta odobrenog putem opera-
tivnih planova za tog budžetskog korisnika.

Rashodi i izdaci svakog budžetskog korisnika ne 
mogu prelaziti iznose alociranih budžetskih sredstava 
odobrenih za svaki mjesec ili drugi vremenski period, 
koje je utvrdila Služba za finansije, osim uz saglasnost 
Službe za finansije.

Član 20.
Korisnici doznačenih transfera ili zajmova dužni 

su dostaviti budžetskom korisniku izvještaj o namjen-
skom utrošku sredstava.

U slučaju da korisnici iz stava 1. ovog člana ne 
dostave izvještaj o namjenskom utrošku sredstava, 
isti neće imati pravo aplicirati za dodjelu sredstava u 
narednoj fiskalnoj godini.

Član 21.
Služba za finansije vrši plaćanja u ime svih budžet-

skih korisnika putem JRT. Budžet se izvršava u skladu 
sa prilivom sredstava na JRT.

Svaki rashod i izdatak iz Budžeta mora se zasnivati 
na vjerodostojnoj knjigovodstvenoj ispravi kojom se 
dokazuje obaveza za plaćanje.

Odgovorno lice budžetskog korisnika prije potpi-
sivanja knjigovodstvene isprave mora provjeriti pravni 
osnov i visinu obaveze koja iz nje proizlazi. 

Član 22.

Budžet se izvršava u skladu sa njegovim likvidnim 
mogućnostima po sljedećim prioritetima:

1.	 obaveze po osnovu duga Grada,

2.	 porez na dodanu vrijednost i drugi porezi 
po posebnim propisima,

3.	 transferi za jednokratne pomoći u oblasti 
socijalne i boračko-invalidske zaštite,

4.	 materijalni i drugi troškovi neophodni za 
rad budžetskih korisnika, 

5.	 plaće i naknade troškova zaposlenih,
6.	 naknade za rad u Gradskom vijeću i radnim 

tijelima Gradskog vijeća,
7.	 tekući transferi i izdaci za komunalnu 

infrastrukturu,
8.	 kapitalni izdaci i
9.	 ostalo.

Član 23.
Primljeni transferi od viših nivoa vlasti – namjen-

ske doznake (Država, Federacija i Kanton) i ostali 
primljeni transferi, koristit će se za namjene za koje su 
i odobreni, a u skladu sa Odlukom, zaključcima, kao i 
drugim aktima na osnovu kojih su sredstva doznačena 
na depozitni račun Grada Zenica.

Doznake koje nisu planirane u Budžetu Grada, 
a ostvare se u toku godine, koristit će se u skladu sa 
namjenama za koje budu doznačene, a realizacija tih 
sredstava vršiti će se u skladu sa zaključkom Gradona-
čelnika, na prijedlog resornog budžetskog korisnika.

Daje se saglasnost Gradonačelniku da može izvr-
šiti povećanje na prihodovnoj i rashodovnoj strani 
Budžeta Grada za iznos doznačenih sredstava iz stava 
2. ovog člana.

Član 24.
 Ako su namjenski prihodi i primici uplaćeni u 

iznosu manjem od planiranog u budžetu, korisnik 
može preuzeti i plaćati obaveze samo u visini stvarno 
uplaćenih, odnosno raspoloživih sredstava.

Uplaćene i/ili prenesene, a manje planirane po-
moći, donacije i prihodi za posebne namjene kao i 
transferi za posebne namjene između korisnika javnih 
sredstava, mogu se izvršavati iznad iznosa planiranih 
u budžetu, a do visine uplaćenih, odnosno prenese-
nih sredstava, po zaključcima Gradonačelnika, a na 
prijedlog resornog budžetskog korisnika.

Član 25.
Budžetski korisnici koji vrše nabavku roba, radova 

i usluga obavezni su se pridržavati odredaba Zakona 
o javnim nabavkama BiH (“Službeni glasnik BiH” 
broj: 39/14), kao i odredaba Pravilnika o javnim 



SLUŽBENE NOVINE GRADA ZENICA Broj 2 - Strana    53             Ponedjeljak, 24.01.2022.

nabavkama u Gradu Zenica, broj: 02-49-5279/17 od 
24.04.2017. godine i Pravilnika o postupku direktnog 
sporazuma, broj: 02-49-5282/17 od 05.05.2017. 
godine.

Član 26.
Sredstva tekuće rezerve planirana u Budžetu koriste 

se za nepredviđene namjene za koje u Budžetu nisu 
planirana sredstva ili za namjene za koje se tokom 
godine pokaže da za njih nisu utvrđena dovoljna sred-
stva, jer ih pri planiranju Budžeta nije bilo moguće 
predvidjeti.

O korištenju sredstava tekuće rezerve odlučuje 
Gradonačelnik na prijedlog resorne službe i Službe 
za finansije.

Budžetsko izdvajanje za tekuću rezervu ne smije 
preći 3% planiranih prihoda, bez namjenskih prihoda, 
vlastitih prihoda i bez primitaka.

U tekuću budžetsku rezervu u 2022. godini iz-
dvojit će se 200.000,00 KM ili 0,40% planiranih 
prihoda, bez namjenskih prihoda, vlastitih prihoda 
i bez primitaka.

Služba za finansije obavezna je tromjesečno izvje-
štavati Gradonačelnika o korištenju sredstava tekuće 
rezerve.

Gradonačelnik izvještava Gradsko vijeće o korište-
nju sredstava tekuće rezerve iz stava 1. ovog člana, uz 
izvještaj o izvršenju budžeta (polugodišnje i godišnje).

Član 27.
Ako se u toku fiskalne godine, na osnovu zakona 

ili drugog propisa poveća nadležnost korisnika, što 
zahtjeva povećana sredstva, ili se osnuje novi korisnik, 
sredstva za njegove izdatke obezbjeđuju se iz tekuće 
rezerve budžeta, a odobrava ih Gradonačelnik.

Ako se u toku godine na osnovu propisa smanji 
nadležnost budžetskog korisnika, zbog čega se sma-
njuju i sredstva ili ako se ukine budžetski korisnik, 
neutrošena sredstva za njegove rashode i izdatke 
prenose se u tekuću rezervu ili budžetskom korisniku 
koji preuzima njegove poslove o čemu odluku donosi 
Gradonačelnik.

Ukoliko se u toku fiskalne godine prenesu određe-
ne nadležnosti budžetskog korisnika ili sam budžetski 
korisnik prestane postojati, Gradonačelnik je dužan 
formirati komisiju za popis imovine, obaveza i po-
traživanja.

Član 28.
Gradonačelnik može na prijedlog budžetskog 

korisnika, uz saglasnost Službe za finansije, donijeti 
zaključak o preraspodjeli sredstava najviše do 10% 
ukupno odobrenih rashoda i izdataka za tog budžet-
skog korisnika, bez namjenskih transfera doznačenih 
od ostalih nivoa vlasti.

Izuzetno, u okviru odobrenog budžeta preraspodje-
la sredstava je dozvoljena između budžetskih korisnika 
o čemu odlučuje Gradonačelnik na prijedlog Službe 
za finansije i resornih budžetskih korisnika.

Budžetska sredstva se mogu, u smislu stava 1. i 2. 
ovog člana, preraspodjeliti samo u okviru odobrenih 
izdataka iz prihoda i primitaka Grada, i to na sljedeće 
načine:

1.	 između budžetskih pozicija iskazanih 
na kontima klase 6 – Rashodi, u okviru 
posebnog dijela Budžeta i

2.	 između budžetskih pozicija iskazanih na 
kontima glavne kategorije 82 – Kapitalni 
izdaci, u okviru posebnih namjena posebnog 
dijela Budžeta, izuzev otplate dugova.

Član 29.
Pogrešno ili više uplaćeni javni prihodi, vraćaju 

se uplatiocima u skladu sa odredbama Pravilnika o 
načinu uplate, pripadnosti i raspodjele javnih priho-
da u Federaciji BiH (“Službene novine FBiH”, broj 
54/20, 55/20-isp, 63/20, 88/20, 28/21, 56/21, 83/21 
i 1/22), kao i Pravilnika o procedurama za povrat i 
preknjiženje više ili pogrešno uplaćenih javnih prihoda 
sa Jedinstvenog računa trezora Grada Zenica, broj: 
02-14-20342/17 od 24.11.2017. godine.

Rješenje o tome donosi Služba za finansije Grada 
Zenica, a po prijedlogu resorne službe ili Ministarstva 
finansija ZE-DO kantona, odnosno Porezne uprave.

Član 30.
Služba za finansije izvršava plaćanje obaveza – izda-

taka u skladu sa raspoloživim sredstvima, a na osnovu 
naloga za plaćanje dostavljenog od strane resornog 
budžetskog korisnika, sa priloženom originalnom 
dokumentacijom po osnovu koje je nastala obaveza 
(ugovor, narudžba, program, faktura) ili naloga za 
transfer, ukoliko se radi o sredstvima transfera, a 
kopija ili drugi primjerak dokumentacije ostaje kod 
nadležnih budžetskih korisnika.

Član 31.

Obavljanje platnih transakcija vrši se preko tran-
sakcijskih računa, koji su sastavni dio JRT.

JRT može imati više podračuna.

Potpisnici naloga platnih transakcija putem računa 
koji su u sastavu JRT su lica koja odredi Gradona-
čelnik.

Sa JRT se ne može isplatiti nijedan izdatak ukoliko 
nije odobren Budžetom.

Član 32.
Vlastiti prihodi koje ostvare budžetski korisnici 

moraju se uplaćivati na depozitni račun Grada Zenica 
koji je sastavni dio JRT.

Član 33.
Za svako korištenje sredstava Budžeta, budžet-

ski korisnici dužni su u svojim aktima navesti broj 
budžetske organizacije i potrošačke jedinice Budžeta, 
kao i odgovarajući ekonomski kod i naziv budžetske 
pozicije.

Član 34.
Budžetski korisnici, a u okviru svojih nadležnosti, 

dužni su voditi evidencije obaveznih pomoćnih knjiga, 
i to: knjiga ulaznih faktura, knjiga izlaznih faktura, 
knjiga skladišta, knjiga inventara, knjiga kapitalne 
imovine, knjiga blagajne, registar plaća i duga.

Član 35.
Rukovodioci budžetskih korisnika odgovorni su 

za računovodstvo, internu kontrolu i nadzor svojih 
potrošačkih jedinica, odnosno organa i tijela koja 
spadaju u njihovu nadležnost.

Nadzor i reviziju nad korištenjem budžetskih 
sredstava od strane budžetskih korisnika, kao i jav-
nih preduzeća i javnih ustanova čiji je osnivač Grad, 
obavlja Služba interne revizije.

Član 36.
Sredstva na pozicijama bruto plaća i naknada 

osiguravaju se budžetskim korisnicima na osnovu 
Zakona o plaćama i naknadama u organima vlasti 
Federacije Bosne i Hercegovine (“Službene novine 
Federacije BiH”, broj 45/10, 111/12 i 20/17), Odluke 
o plaćama i naknadama plaća zaposlenika gradskih 
organa Zenica (“Službene novine Grada Zenica”, broj 
3/17, 4/18 i 1/21) i Pravilnika o plaćama, dodacima 

na plaću i naknadama zaposlenika u organima Grada 
Zenica, broj: 02-45-7549/21 od 21.04.2021. godine.

Osnovica za obračun plaća utvrđena je na osnovu 
Sporazuma postignutog između Gradonačelnika i 
predsjednika Sindikalne organizacije državnih služ-
benika i namještenika Grada Zenica, broj: 02-45-
26283/21 od 28.12.2021. godine, u visini od 330,00 
KM. Istim Sporazumom utvrđen je i bod za obračun 
plaće u iznosu od 1,1212.

Osnovica za obračun plaće i bod za obračun plaće 
iz prethodnog stava primjenjivat će se za period od 
01.01.2022. godine do 31.12.2022. godine.

Isplata bruto plaća i naknada, te naknada kori-
snicima prava iz drugih zakona, na osnovu utvrđene 
osnovice može se vršiti samo do visine planiranih 
sredstava u Budžetu za te namjene.

Visinu toplog obroka i visinu regresa, za sve budžet-
ske korisnike, utvrđuje Gradonačelnik na prijedlog 
Službe za finansije, a u skladu za važećim zakonskim 
propisima.

Visina dnevnica za službena putovanja i naknada 
za putne i druge troškove koji nastanu u vezi sa 
službenim putovanjem, utvrđuju se na osnovu Ure-
dbe o naknadama troškova za službena putovanja 
(“Službene novine Federacije BiH” broj: 44/16 i 
50/16) i Pravilnika o plaćama, dodacima na plaću i 
naknadama zaposlenika u organima Grada Zenica.

Član 37.
Realizacija sredstava utvrđenih na organizacionom 

kodu 51010001 - Gradonačelnik, ekonomski kod 
614800, pozicija “Prisilno izvršenje pravosnažnih 
sudskih rješenja koje realizuje banka”, vršit će se pre-
ma redoslijedu izvršavanja, a u skladu sa odredbama 
Zakona o izvršnom postupku (“Službene novine 
FBiH”, broj 32/03, 52/03, 33/06, 39/06, 39/09, 
35/12 i 46/16).

Član 38.
Sredstva utvrđena na organizacionom kodu 

53010001 – Stručna služba Gradskog vijeća, ekonom-
ski kod 613900, pozicija “Ugovorene i druge posebne 
usluge (naknada vijećnicima, članovima radnih tijela 
Gradskog vijeća i naknada za rad komisija koje ime-
nuje Gradsko vijeće i dr.)”, obračunat će se i doznačiti 
vijećnicima i članovima pojedinih komisija na osnovu 
Odluke o naknadama vijećnicima i članovima stalnih 
radnih tijela Gradskog vijeća Zenica i drugih odluka 
Gradskog vijeća ili Gradonačelnika kojima je utvrđe-

na visina naknade, te obračuna izvršenog od strane 
Stručne službe Gradskog vijeća i Službe za finansije.

Sredstva utvrđena na ekonomskom kodu 613900, 
pozicija “Finansiranje rada gradske izborne komisije”, 
koristit će se na osnovu zahtjeva Izborne komisije, a 
po nalogu Stručne službe Gradskog vijeća i zaključka 
Gradonačelnika.

Sredstva utvrđena na ekonomskom kodu 614800, 
pozicija “Nagrade Grada Zenica” koristit će se na 
osnovu Odluke o dodjeli javnih priznanja Zenice, 
donesene od strane Gradskog vijeća Zenica.

Član 39.
Sredstva utvrđena na organizacionom kodu 

55010001 – Služba za urbanizam, ekonomski kod 
613600 i 613900 u grupi “Posebne namjene”, koristit 
će se na osnovu zaključenih ugovora i ispostavljenih 
faktura za izvršene usluge.

Član 40.
Sredstva utvrđena na organizacionom kodu 

56010001 – Služba za imovinsko-pravne, geodetske 
poslove i katastar nekretnina, ekonomski kod 821100, 
pozicija “Nabavka zemljišta i drugih nekretnina”, 
koristit će se na osnovu kupoprodajnog ugovora i 
Sporazuma zaključenog između Grada Zenica – Gra-
donačelnik i vlasnika eksproprisane nekretnine.

Član 41.
Sredstva utvrđena na organizacionom kodu 

57010001 - Služba za finansije, ekonomski kod 
614800, pozicija “Drugi tekući rashodi - povrat više 
ili pogrešno uplaćenih javnih prihoda iz prethodnog 
perioda”, koristit će se u skladu sa članom 29. ove 
Odluke.

Član 42.
Sredstva utvrđena na organizacionom kodu 

58010001 – Služba za privredu, gradsku imovinu i 
upravljanje razvojem, ekonomski kod 613700 pozi-
cija “Utopljavanje objekta JU Centar za socijalni rad 
(sredstva Fonda za zaštitu okoliša FBiH)”, koristit će 
se na osnovu projekta i ugovora potpisanih između 
Gradonačelnika i izvođača radova, nakon provedenog 
postupka javnih nabavki, te dostavljenim ovjerenim 
privremenim situacijama/fakturama.

Sredstva utvrđena na ekonomskom kodu 613900 
pozicija “Realizacija projekta Produktivna zelena in-
frastruktura za postindustrijsku gradsku regeneraciju 

- Evropski program Horizon 2020 - međunarodna or-
ganizacija (neutrošena sredstva u prethodnoj godini)” 
i “Realizacija projekata Evropski program Horizon 
2020 (proGIreg) i Interreg Dunavski transnacionalni 
program (Agora) - međunarodna organizacija” reali-
zovat će se u okviru doznačenih sredstava za namjene 
utvrđene EU programima.

Sredstva predviđena na ekonomskom kodu 
613900, pozicija “Učešće u finansiranju projekata 
(Strategija razvoja, IPA, CBC, MED i dr.)” planiraju 
se za projekte koje tokom godine raspisuju viši nivoi 
vlasti, međunarodne organizacije i programi Evropske 
unije, a na koje aplicira Grad Zenica, s obzirom da isti 
u svojim aplikacijama zahtijevaju planirana sredstva 
kao obavezno učešće Grada u sufinansiranju projekata.

Sredstva predviđena na ekonomskom kodu 
614100, pozicija “Realizacija projekta Podrška Evrop-
ske unije lokalnim partnerstvima za zapošljavanje 
Faza II - ILO” i ekonomskom kodu 821300, pozicija 
“Nabavka opreme pri realizaciji projekta Podrška EU 
lokalnim partnerstvima za zapošljavanje Faza II - ILO” 
realizovat će se u okviru doznačenih sredstava za na-
mjene utvrđene navedenim Projektom.

Sredstva predviđena na ekonomskom kodu 
614400 pozicija “Transfer Agenciji ZEDA za podsticaj 
razvoja preduzetništva i obrta - finansiranje projekata” 
i pozicija “Transfer Agenciji ZEDA za podsticaj raz-
voja preduzetništva i obrta - projekat zapošljavanja 
pripravnika”, koriste se po programima i projektima 
Agencije ZEDA, na koje mišljenje daje Služba za 
privredu, gradsku imovinu i upravljanje razvojem uz 
saglasnost Gradonačelnika.

Sredstva predviđena na ekonomskom kodu 
614500, pozicija “Transferi privatnim preduzećima i 
preduzetnicima (sufinansiranje projekata, finansiranje 
obrta i preduzetništva)” koriste se po provedenom 
javnom pozivu, a na osnovu zaključenih ugovora 
za dodjelu sredstava za podsticaj razvoja postojećih 
mikro, malih i srednjih preduzeća na području Grada 
Zenica, kao i podrška za osnivanja Start up-a. Grad 
Zenica u saradnji sa Udruženjem poslodavaca Zenica, 
Privrednim savjetom i Zeničkom razvojnom agenci-
jom ZEDA, priprema “Program mjera za unapređenje 
privrede”, a isti usvaja Gradsko vijeće.

Sredstva predviđena na ekonomskom kodu 
614500, pozicija “Podsticaj poljoprivrednoj proizvod-
nji”, koriste se po Programu mjera za unapređenje 
poljoprivrede, koji donosi Gradsko vijeće.

Sredstva predviđena na ekonomskom kodu 

821600 pozicije “Rekonstrukcija i investiciono odr-
žavanje poslovnih prostora i društvenih domova”, 
“Rekonstrukcija i investiciono održavanje društve-
nih domova po Programu prijateljskog okruženja - 
sredstva JP Elektroprivreda BiH”, zatim “Izgradnja, 
rekonstrukcija i investiciono održavanje poslovnih 
zona (Zenica 1, Zenica-sjever, Zenica-jug)”, koristit 
će se po nalogu resorne službe, a na osnovu ugovora 
potpisanog između Gradonačelnika i izvođača radova, 
nakon provedenog postupka javnih nabavki, te dostav-
ljenim ovjerenim privremenim situacijama/fakturama.

Član 43.
Sredstva utvrđena na organizacionom kodu 

59010001 – Služba za socijalnu zaštitu, stambene po-
slove i društvene djelatnosti, ekonomski kod 613500, 
pozicija “Troškovi prijevoza đaka i ostalih socijalno 
ugroženih lica” koriste se za subvencionirani prijevoz 
đaka po javnom pozivu i Ugovoru zaključenom iz-
među Gradonačelnika i javnog linijskog prijevoznika. 
Subvencija prijevoza ostalih socijalno ugroženih kate-
gorija realizuje se po zahtjevu predstavnika udruženja 
tih kategorija, na osnovu Ugovora zaključenog između 
Gradonačelnika, predstavnika korisnika udruženja i 
javnog linijskog prijevoznika, a na prijedlog resorne 
Službe. Ova sredstva realizuju se po ispostavljenim 
fakturama javnog linijskog prijevoznika.

Sredstva utvrđena na ekonomskom kodu 613700 
pozicija “Izdaci za tekuće održavanje socijalnog stam-
benog fonda”, realizuju se u skladu sa odredbama 
Odluke o neprofitnom socijalnom stanovanju (“Služ-
bene novine Grada Zenica” broj: 5/15), a na osnovu 
Ugovora i ispostavljenih faktura.

Sredstva utvrđena na ekonomskim kodovima 
614200 i 614300, pozicije u grupi “Tekući transferi 
i drugi tekući rashodi” koriste se po zaključcima Gra-
donačelnika, na prijedlog resorne Službe, a prema do-
stavljenim zahtjevima i provedenim javnim pozivima.

Sredstva utvrđena na ekonomskom kodu 614300, 
pozicija “Izmirenje poreznog duga NK Čelik Zenica 
po zaključenom Sporazumu – reprogram” koristit će 
u skladu sa Sporazumom o plaćanju dužnih javnih 
prihoda u ratama, broj: 13/10-12-27-1686/20 M.S. 
od 08.01.2021. godine, zaključenim između Porezne 
uprave Federacije BiH Sarajevo i Nogometnog kluba 
“Čelik” Zenica, a u vezi sa Zaključkom Gradskog 
vijeća Zenica, broj: 01-45-17038/20 od 20.08.2020. 
godine. Grad će plaćati rate dužnih javnih prihoda u 
skladu sa dinamikom i rokovima predviđenim u članu 
1. navedenog Sporazuma, sve dok porezni obveznik 

NK Čelik Zenica redovno izmiruje tekuće obaveze po 
osnovu javnih prihoda, nastale poslije zaključivanja 
predmetnog Sporazuma, a o čemu je obavezan do 
15. u mjesecu izvještavati Službu za socijalnu zaštitu, 
stambene poslove i društvene djelatnosti. U slučaju 
neizmirenja tekućih obaveza po osnovu javnih pri-
hoda, od strane NK Čelik Zenica, Grad Zenica će 
obustaviti realizaciju Sporazuma o saradnji, broj: 
02-45-22621/20 od 12.11.2020. godine, zaključe-
nog između Grada Zenica i Udruženja građana NK 
Čelik Zenica.

Sredstva utvrđena na ekonomskom kodu 614400, 
pozicije u grupi “Tekući transferi javnim preduzećima” 
doznačavaju se kao bespovratna sredstva na ime finan-
siranja djelatnosti javnih preduzeća, u vidu pomoći za 
podsticaj i razvoj istih. Doznaka planiranih sredstava 
vrši se mjesečno, u paušalnom iznosu, a na osnovu 
zaključaka Gradonačelnika.

Prenos sredstava utvrđenih na ekonomskim kodo-
vima 615300 i 615400, pozicije u grupi “Kapitalni 
transferi” vršit će se na osnovu zaključaka Gradona-
čelnika i naloga za prenos sredstava koji dostavlja 
resorna Služba.

Korisnici sredstava po osnovu doznačenih tekućih i 
kapitalnih transfera obavezni su po završetku projekta, 
izvijestiti nadležnu gradsku Službu o iskorištenim 
sredstvima i dostaviti izvještaj o utrošku istih.

Sredstva planirana iz prihoda Grada Zenica, kao 
i sredstva doznačena od viših nivoa vlasti, a utvrđena 
na ekonomskom kodu 821200 i 821600, pozicije u 
grupi “Nabavka građevina” i pozicije u grupi “Rekon-
strukcija i investiciono održavanje”, koristit će se na 
osnovu ugovora sa izvođačem radova, a plaćanje će se 
vršiti na osnovu faktura ili situacija prethodno ovjere-
nih od strane nadzornog organa, te naloga za plaćanje 
dostavljenog od resornog budžetskog korisnika.

Sredstva koja budu doznačena od Kantona na ovaj 
organizacioni kod, ekonomski kod 614200 koristit će 
se u visini i za namjene za koje su i doznačena.

Član 44.
Služba za socijalnu zaštitu, stambene poslove i 

društvene djelatnosti, u čijoj je nadležnosti potrošačka 
jedinica JU Centar za socijalni rad Zenica, odgovorna 
je za kontrolu namjenskog korištenja sredstava Budže-
ta navedene potrošačke jedinice.

JU Centar za socijalni rad, kao niža potrošačka je-
dinica, zahtjev za isplatu sredstava iz Budžeta podnosi 
resornom budžetskom korisniku, koji nakon prove-

dene kontrole dostavlja nalog za plaćanje sa pratećom 
dokumentacijom u Službu za finansije na realizaciju.

Realizacija sredstava predviđena na organizacio-
nom kodu 59010002 - JU Centar za socijalni rad, 
vršit će se sa posebnog transakcijskog računa za JU 
Centar za socijalni rad, a koji je u okviru Jedinstvenog 
računa trezora Grada Zenica.

Član 45.
Sredstva utvrđena na organizacionom kodu 

60010001 - Služba civilne zaštite, u grupi “Posebne 
namjene - Namjenska sredstva za zaštitu od požara 
od naknada za vatrogastvo”, koristit će se u skladu sa 
namjenama za koje su i određene Zakonom o zaštiti 
od požara i vatrogastvu (“Službene novine FBiH”, 
broj 64/09), Zakonom o zaštiti od požara i vatroga-
stvu (“Službene novine ZDK”, broj 5/11) i Odlukom 
o visini naknade za vatrogastvo (“Službene novine 
općine Zenica”, broj: 4/13 i 2/14 i “Službene novine 
Grada Zenica”, broj 2/15).

Sredstva utvrđena u grupi “Posebne namjene - Na-
mjenska sredstva civilne zaštite po Zakonu o zaštiti i 
spašavanju ljudi i materijalnih dobara od prirodnih 
i drugih nesreća - 0,5%”, koristit će se u skladu sa 
namjenama za koje su i određene Zakonom o zaštiti 
i spašavanju ljudi i materijalnih dobara od prirodnih 
i drugih nesreća (“Službene novine Federacije Bosne i 
Hercegovine” broj: 39/03, 22/06 i 43/10) i Odlukom 
o uslovima i načinu korištenja sredstava ostvarenih 
po osnovu posebne naknade za zaštitu od prirodnih i 
drugih nesreća (“Službene novine FBiH”, broj 4/12, 
80/13 i 20/20), kao i godišnjim Planom utroška 
sredstava za posebne namjene koji donosi štab CZ 
Grada Zenica.

Sredstva iz prethodnog stava ovog člana prikupljaju 
se na račun budžeta po osnovu odredaba Zakona o 
zaštiti i spašavanju ljudi i materijalnih dobara od pri-
rodnih i drugih nesreća i prenose se na poseban račun 
“Grad Zenica - Poseban transakcijski račun za sredstva 
zaštite i spašavanja od prirodnih i drugih nesreća”.

Član 46.
Sredstva utvrđena na organizacionom kodu 

61010001 - Služba za vodoprivredu, putnu infrastruk-
turu i mjesne zajednice, u grupi “Posebne namjene”, 
koristit će se u skladu sa Planom potreba ulaganja u 
oblasti putne infrastrukture - lokalni i nekategorisani 
putevi i gradske ulice - rekonstrukcija i investiciono 
održavanje na teritoriji Grada Zenica, kao i Progra-
mom utroška sredstava u oblasti vodoprivrede na 

području Grada Zenica, koje usvaja Gradsko vijeće, 
te za realizaciju drugih projekata koji su od izuzetnog 
značaja za Grad Zenica.

Sredstva predviđena na ekonomskom kodu 
613900, pozicija “Realizacija po kreditu KfW - pro-
jekat Vodosnabdijevanje i odvodnja otpadnih voda u 
BiH II” realizuju se u skladu sa Podugovorom o zajmu 
i projektu Program vodosnabdijevanja i otpadnih voda 
u Bosni i Hercegovini II za Grad Zenica, zaključe-
nog između Federacije BiH koju zastupa Federalno 
ministarstvo finansija/financija i Grada Zenica, broj: 
02-14-19083/15 od 04.11.2015. godine.

Sredstva utvrđena na ekonomskom kodu 614300, 
pozicija “Sufinansiranje u projektima jačanja lokalne 
samouprave i uloge MZ” koristit će se na osnovu 
zaključka Gradonačelnika o odobravanju isplate sred-
stava, koji se temelji na dodatku sporazuma o sufinan-
siranju projekata “Jačanja uloge mjesnih zajednica u 
BiH” zaključenog između UNDP-a i Grada Zenica, 
a po nalogu resorne Službe.

Sredstva predviđena na ekonomskom kodu 
615400, pozicija “Transfer JP Regionalni vodovod 
Plava voda d.o.o. Travnik - rate po kreditu” i pozicija 
“Transfer JP Regionalni vodovod Plava voda d.o.o. 
Travnik za realizaciju Projekta Plava voda - PDV”, 
realizuju se u skladu sa Ugovorom o zajmu zaključe-
nim između BiH i Evropske banke za obnovu i razvoj 
(EBRD) i BiH i Razvojne banke Vijeća Evrope (CEB) 
za projekat “Izgradnja regionalnog vodovoda Plava 
voda”, zatim Ugovorom o isporuci vode zaključenim 
između Grada Zenica, JP “Vodovod i kanalizacija” 
d.o.o. Zenica i JP Regionalni vodovod “Plava voda” 
d.o.o. Travnik, a na osnovu instrukcija dostavljenih 
od strane JP Regionalni vodovod “Plava voda” d.o.o. 
Travnik.

Sredstva predviđena na ekonomskom kodu 
616100, pozicija “Kamate na pozajmice primljene 
kroz Državu - kredit od Saudijskog fonda za razvoj - 
GGM” i sredstva raspoređena iz akumulisanog suficita 
“Otplate dugova primljenih kroz Državu - kredit od 
Saudijskog fonda za razvoj, GGM”, realizuju se u 
skladu sa Kreditnim sporazumom projekat glavne 
gradske magistrale u Zenici između Saudijskog fonda 
za razvoj i Bosne i Hercegovine - kredit broj: 3/539 
(“Službeni glasnik BiH - Međunarodni ugovori” broj 
2/12) i instrukcijama Federalnog ministarstva finan-
sija, a na osnovu Podugovora o kreditu, broj: 08-14-
4260/11 od 10.02.2012. godine, zaključenog između 
Federacije BiH koju zastupa Federalno ministarstvo 
finansija/financija i Grada Zenica.

Sredstva predviđena na ekonomskom kodu 

613700, budžetska pozicija “Izdaci za tekuće održa-
vanje putne mreže - Federacija” i ekonomskom kodu 
821600, budžetska pozicija “Izgradnja pješačke staze 
u ulici Bistua Nuova - faza I, u dužini od 1.732,85 m 
u Zenici - Federacija”, koristit će se u skladu sa Od-
lukom Vlade FBiH o raspodjeli sredstava utvrđenih 
Budžetom FBiH za 2021. godinu Federalnom mini-
starstvu finansija sa pozicija “Tekući transferi drugim 
nivoima vlasti i fondovima - kantoni i općine” općine 
i gradovi i “Kapitalni transferi drugim nivoima vlasti i 
fondovima - kantoni i općine” općine i gradovi, broj: 
V. broj 1404/2021 od 16.09.2021. godine (“Službene 
novine FBiH”, broj 74/21).

Sredstva predviđena na ekonomskom kodu 
821600, budžetska pozicija “Rekonstrukcija i investi-
ciono održavanje putne mreže - sredstva JP Elektro-
privreda BiH” i budžetska pozicija “Rekonstrukcija 
i investiciono održavanje vodovodne i kanalizacione 
mreže - sredstva JP Elektroprivreda BiH”, koristit će 
se u skladu sa Ugovorom o realizaciji Programa pri-
jateljskog okruženja radi realizacije Projekta izgradnje 
HE Janjići na rijeci Bosni, broj: 02-49-17040/19 
od 15.08.2019. godine, i Aneksom br. 1, broj: 02-
45-4433/21 od 05.03.2021. godine, zaključenim 
između JP “Elektroprivreda BiH” d.d. Sarajevo i 
Grada Zenica.

Sredstva koja budu doznačena od viših nivoa vlasti 
koristit će se u visini i za namjene utvrđene odlukama 
viših nivoa.

Član 47.
Sredstva utvrđena na organizacionom kodu 

70010001 - Sektor za ekologiju i komunalne po-
slove, u grupi “Posebne namjene”, na ekonomskom 
kodu 614400, pozicija “Izdaci za finansiranje rada JP 
ZENICAGAS d.o.o. Zenica” koristit će se u skladu 
sa Odlukom o osnivanju JP “ZENICAGAS” d.o.o. 
Zenica, broj: 01-01-6069/18 od 13.03.2018. godine 
(“Službene novine Grada Zenica”, broj 3/18), koju 
je donijelo Gradsko vijeće, Planom poslovanja za 
2022. godinu JP “ZENICAGAS” d.o.o. Zenica, te 
zaključkom Gradonačelnika i nalogom resorne Službe.

Sredstva predviđena na ekonomskom kodu 
615400, pozicija “Transfer JP ZENICAGAS d.o.o. 
Zenica - izgradnja primarnog gasovoda, sekundar-
ne distributivne gasne mreže, ICT infrastrukture i 
izrada tehničke dokumentacije” realizovat će se u 
na osnovu Odluke o osnivanju JP “ZENICAGAS” 
d.o.o. Zenica, broj: 01-01-6069/18 od 13.03.2018. 

godine, (“Službene novine Grada Zenica”, broj 3/18), 
Plana poslovanja za 2022. godinu JP “ZENICAGAS” 
d.o.o. Zenica, te zaključka Gradonačelnika i naloga 
resorne Službe. 

Sredstva predviđena na ekonomskom kodu 
615400, pozicija “Transfer RD Mošćanica d.o.o. 
Zenica - anuitet za realizaciju projekta sanacije de-
ponije Siđe”, realizuju se u skladu sa Sporazumom o 
supsidijarnom kreditu o prenosu kreditnih sredstava 
po Drugom Projektu upravljanja čvrstim otpadom 
finansiranom od strane Svjetske banke – Međunarod-
ne banke za obnovu i razvoj (IBRD) 7629 – BOS, 
između Federacije Bosne i Hercegovine koju zastupa 
Federalno ministarstvo finansija – financija i Pri-
vrednog društva “Regionalna deponija Mošćanica” 
d.o.o. Zenica, broj: 04-14-2756/08 od 21.10.2009. 
godine, zatim Ugovorom zaključenim između Općine 
Zenica i Privrednim društvom “Regionalna deponija 
Mošćanica” d.o.o. Zenica, broj: 02-14-5664/11 od 
15.03.2011. godine, kao i planom otplate.

Sredstva predviđena na ekonomskom kodu 
615400, budžetska pozicija “Transfer JP ZENICA-
GAS d.o.o. Zenica za izgradnju primarne distributivne 
gasne mreže na dionici vangradske magistrale GGM 
(Bojin vir - novi most Drivuša) - Federacija”, koristit 
će se u skladu sa Odlukom Vlade FBiH o raspodjeli 
sredstava utvrđenih Budžetom FBiH za 2021. godinu 
Federalnom ministarstvu finansija sa pozicija “Tekući 
transferi drugim nivoima vlasti i fondovima - kantoni i 
općine” općine i gradovi i “Kapitalni transferi drugim 
nivoima vlasti i fondovima - kantoni i općine” općine 
i gradovi, broj: V. broj 1404/2021 od 16.09.2021. 
godine (“Službene novine FBiH”, broj 74/21).

Sredstva koja budu doznačena od viših nivoa vlasti 
koristit će se u visini i za namjene utvrđene odlukama 
viših nivoa.

Sredstva Fonda za zaštitu okoliša FBiH planirana 
na ekonomskim kodovima 613300, 613600, 613700, 
613900, 614300, 821200, 821300 i 821600, koristit 
će se u skladu sa odredbama Zakona o fondu za zaštitu 
okoliša FBiH.

Član 48.
 Sredstva utvrđena na organizacionom kodu 

62010001 - Služba za opću upravu, ekonomski kod 
821300, pozicija “Nabavka opreme za budžetske 
korisnike”, koristit će se u skladu sa Planom javnih 
nabavki Grada Zenica.

Član 49.
Sredstva koja budu doznačena od Kantona na 

organizacioni kod 68010001 - Služba za boračko-
invalidsku zaštitu, ekonomski kod 614200, 614300 
i 615200, koristit će se u visini i za namjene za koje 
su i doznačena.

IV ZADUŽIVANJE I UPRAVLJANJE DUGOM

Član 50.
Grad Zenica može se zadužiti u svrhe, na način, 

u obimu i pod uslovima utvrđenim odredbama Za-
kona o dugu, zaduživanju i garancijama u Federaciji 
BiH (“Službene novine FBiH”, broj 86/07, 24/09, 
44/10 i 30/16) i odredbama Zakona o budžetima u 
Federaciji BiH.

Za prijedlog gornje granice zaduženja budžeta 
Federacije, kantona, jedinica lokalne samouprave 
i vanbudžetskih fondova nadležno je i odgovorno 
Fiskalno koordinaciono tijelo Federacije.

O visini i svrsi zaduženja Grada koje može nastati 
u toku godine odlučuje Gradsko vijeće.

U slučaju potrebe za privremenim finansiranjem 
deficita nastalog iz gotovinskog toka, kratkoročni dug 
koji nastane za navedenu namjenu otplatit će se na 
način propisan članom 69. stav 2. Zakona o budže-
tima u Federaciji BiH i članom 9. Zakona o dugu, 
zaduživanju i garancijama u Federaciji BiH i niti u 
jednom vremenskom periodu u toku fiskalne godine 
neće preći 5% ostvarenih prihoda bez primitaka u 
prethodnoj fiskalnoj godini.

Član 51.
U skladu sa članom 7. stav 3. i 4. Zakona o dugu, 

zaduživanju i garancijama u Federaciji BiH, Grad se 
može dugoročno zadužiti ukoliko u vrijeme odobre-
nja zaduženja iznos servisiranja duga koji dospijeva 
u svakoj narednoj godini, uključujući i servisiranje 
za predloženo novo zaduženje i sve zajmove za koje 
su izdate garancije Grada, ne prelazi 10% prihoda 
ostvarenih u prethodnoj fiskalnoj godini.

Kako su ostvareni prihodi i primici Grada u 2021. 
godini iznosili 44.779.030,15 KM, gornja grani-
ca zaduženja Grada Zenica u 2022. godini iznosi 
4.477.903,00 KM.

Obaveze iz osnova tekućih otplata duga u 2022. 
godini, po osnovu vanjskog i unutrašnjeg duga, pre-
ma otplatnim planovima kreditora, planirane su u 
ukupnom iznosu od 3.675.000,00 KM.

V ZAVRŠNE ODREDBE

Član 52.
Na sva pitanja koja nisu regulisana ovom Odlu-

kom, a tiču se izvršavanja Budžeta, zaduživanja, duga, 
računovodstva, nadzora i revizije Budžeta primjenjivat 
će se odredbe važećih zakona.

Član 53.
Ova Odluka stupa na snagu danom donošenja i 

objavit će se u “Službenim novinama Grada Zenica”, 
a primjenjivat će se za fiskalnu 2022. godinu.

 Broj: 01-11-1084/22	  
 Zenica, 24.01.2022. god.

	                  PREDSJEDAVAJUĆI  

                     GRADSKOG  VIJEĆA  ZENICA
                                  Mirza Husetić, s.r.     

             --------------------------------------
23.

Na osnovu odredbe člana 14. stav (4) i člana 16. 
Zakona o eksproprijaciji Federacije BiH („Službene 
novine Federacije BiH“ , broj: 70/07, 36/10, 25/12)) 
i odredaba člana 21. Statuta Grada Zenica („Službene 
novine Grada Zenica“, broj: 5/15), Gradsko vijeće 
Zenica, rješavajući po prijedlogu Gradonačelnika 
Grada Zenica, na svojoj 18. sjednici održanoj dana 
24.01.2022. godine, donijelo je sljedeću

ODLUKU

O UTVRĐIVANJU JAVNOG INTERESA
   				     

1. Utvrđuje se da je od javnog interesa za smještaj 
gradskih službi za upravu i drugih organa Grada Zeni-
ca eksproprijacija / preuzimanje zemljišta sa objektima 
pobliže označenog u Elaboratu eksproprijacije broj: 
422/22 od januara 2022. godine, sa Stručnim mišlje-
njem o nužnosti procesa rekonstrukcije zgrade hotel 
‘’Rudar’’ za privođenje konačnoj namjeni objekta za 
smještaj administracije organa Grada Zenica, koji 
čini sastavni dio ove odluke, a kojim je  predviđena 
eksproprijacija / preuzimanje sljedećih nekretnina:

- k.č. broj: 1059/3 KO Zenica I, zvana ‘’Rudarski 
hotel’’, po načinu korištenja dvorište, površine 
3.678 m², u ZK ul. broj: 7239 i PL broj 296, 

upisana kao vlasništvo i posjed sa 1/1 dijela u 
korist JP „Elektroprivreda BiH“ d.d. Sarajevo ZD 
RMU „Zenica“ d.o.o. Zenica; 

- k.č. broj: 1056 KO Zenica I, zvana ‘’Rudarski 
hotel’’, po načinu korištenja hotel, kafana, 
površine 864m², u ZK ul. broj: 1505 i PL broj 
296 upisana kao vlasništvo i posjed sa 1/1 dijela u 
korist JP „Elektroprivreda BiH“ d.d. Sarajevo ZD 
RMU „Zenica“ d.o.o. Zenica;  

- k.č. broj: 1059/1 KO Zenica I, zvana ‘’Rudarski 
hotel’’, po načinu korištenja kuća, zgrada i 
dvorište, ukupne površine 6.879 m², u ZK ul. 
broj: 7239 i PL broj: 296 upisana kao vlasništvo 
i posjed sa 1/1 dijela u korist JP „Elektroprivreda 
BiH“ d.d. ZD RMU „Zenica“ d.o.o. Zenica;

- k.č. broj: 1059/2 KO Zenica I, zvana ‘’Dom 
rudara’’, po načinu korištenja kuća i zgrada, 
površine 525 m², u ZK ul. broj: 1504 i PL broj 
296 upisana kao vlasništvo i posjed sa 1/1 dijela u 
korist JP „Elektroprivreda BiH“ d.d. Sarajevo ZD 
RMU „Zenica“ d.o.o. Zenica i

- k.č. broj: 1059/4 KO Zenica I, zvana ‘’Rudarski 
hotel’’, po načinu korištenja kuća, zgrada i 
dvorište, površine 708 m², u ZK ul. broj: 7239 
i PL broj 296 upisana kao vlasništvo i posjed sa 
1/1 dijela u korist JP „Elektroprivreda BiH“ d.d. 
Sarajevo ZD RMU „Zenica“ d.o.o. Zenica.

2. Sastavni dio ove odluke je Izvještaj o procjeni 
tržišne vrijednosti nekretnine poslovni objekt – hotel 
„Rudar“ Zenica u Zenici broj: 004.220.102.010, sa-
činjen od strane stalnog sudskog vještaka građevinske 
struke Mačak Nijaza od 23.01.2022. godine.

3. Određuje se da je korisnik eksproprijacije Grad 
Zenica, kojeg zastupa Gradsko pravobranilaštvo Ze-
nica. 				     	           

4. Na osnovu ove odluke Služba za imovinsko-
pravne, geodetske poslove i katastar nekretnina Grada 
Zenica može pristupiti provođenju postupka ekspro-
prijacije zemljišta navedenog u posebnom prilogu 
- Elaboratu.   		   

5. Ova odluka je konačna u upravnom postupku, 
ali se tužbom protiv iste može pokrenuti upravni 
spor kod Kantonalnog suda u Zenici u roku od 30 
dana od dana njenog dostavljanja. Tužba se podnosi 
neposredno navedenom sudu.

6. Odluka će se objaviti u Službenim novinama 
Grada Zenica.

O b r a z l o ž e nj e

Gradsko pravobranilaštvo Zenica je svojim aktom 
broj: U-39/21 od 17.01.2021. godine, dostavilo 
prijedlog za pokretanje procedure proglašenja javnog 
interesa za smještaj gradskih službi za upravu i drugih 
organa Grada Zenica. 

Predlagač je uz prijedlog dostavio Elaborat ek-
sproprjacije broj: 442/22 od januara mjeseca 2022. 
godine, sa Stručnim mišljenjem o nužnosti procesa 
rekonstrukcije zgrade hotel ‘’Rudar’’ za privođenje 
konačnoj namjeni objekta za smještaj administracije 
organa Grada Zenica, sačinjen od strane JP za prostor-
no planiranje i uređenje grada “Zenica” d.o.o. Zenica 
po narudžbi Grada Zenica.

Uvidom u dostavljeni zahtjev, proizlazi da su Grad 
Zenica i ZD RMU „Zenica“ d.o.o. Zenica, dana 
12.01.2022. godine, potpisali Protokol o načinu 
rješavanja međusobnih odnosa između ZD RMU 
„Zenica“ d.o.o. Zenica i Grada Zenica broj: 02-45-
540/22, kojim se između ostalog utvrđuje potreba 
preuzimanja hotela „Rudar“ sa okolnim zemljištem 
u korist Grada Zenica, a prema procjeni vrijednosti 
predmetnih nekretnina, koja će biti sačinjena od 
strane ovlaštenog sudskog procjenitelja, a sve prema 
naprijed navedenom elaboratu sa stručnim mišlje-
njem, dostavljenim u prilogu istog zahtjeva.

U prilogu zahtjeva dostavljen je i navedeni Proto-
kol. Uvidom u odredbe Protokola pravno relevantne 
za ovaj postupak, utvrđeno je da su potpisnice Proto-
kola saglasne oko niže navedenih činjenica:

-	 da se pribavi procjena tržišne vrijednosti 
hotela „Rudar“ od ovlaštenog sudskog 
procjenitelja, koja će biti bazirana na ranije 
izvršenoj procjeni tržišne vrijednosti objekta sa 
okolnim zemljištem, na osnovu koje je već bila 
zakazana javna prodaja od strane Kantonalne 
porezne uprave (KPU) Zenica, najkasnije do 
17.01.2022. godine,

-	 da se pripremi prijedlog odluke o proglašenju 
javnog interesa za eksproprijaciju / preuzimanje 
hotela „Rudar“ sa okolnim zemljištem, 
objekta starog „Doma rudara“ sa okolnim 
zemljištem i ostatka zemljišta uz hotel na 
kojem postoji individualni stambeni objekat, 
s tim što preuzimanje hotela „Rudar“ treba 
biti obavljeno odmah nakon potpisivanja 
Sporazuma o preuzimanju između ZD RMU 

„Zenica“ d.o.o. Zenica i  Grada Zenica, dok će 
preuzimanje ostalih nekretnina biti obavljeno 
u skladu sa potrebama Grada Zenica i u 
dogovoru sa ZD RMU „Zenica“ d.o.o. Zenica,

-	 da su  potpisnice Protokola saglasno izjavile 
da u postupku proglašenja javnog interesa 
za eksproprijaciju / preuzimanje hotela 
„Rudar“ neće osporavati procjenu ovlaštenog 
sudskog vještaka niti će donesene odluke o 
eksproprijaciji / preuzimanju pobijati kod 
nadležnih organa i

-	 da će ZD RMU „Zenica“ d.o.o. Zenica 
u proceduri preuzimanja hotela „Rudar“ 
obezbijediti saglasnost hipotekarnog 
povjerioca (Porezne uprave FBiH), kojim će 
biti definisan način uplate sredstava iz osnova 
naknade za preuzimanje nekretnine.

Uvidom u Stručno mišljenje o nužnosti procesa 
rekonstrukcije zgrade hotel ‘’Rudar’’ za privođenje 
konačnoj namjeni objekta za smještaj administracije 
organa Grada Zenica, koji čini sastavni dio ove odluke, 
Gradsko vijeće Zenica prihvata prijedlog Gradskog 
pravobranilaštva Zenica da se proglašenjem javnog 
interesa za eksproprijaciju / preuzimanje predmetnih 
nekretnina, zatim rekonstrukcijom postojećih prosto-
rija hotela ‘’Rudar’’ i promjenom namjene iz hotelskog 
smještaja u kancelarijske prostorije, konačno steknu 
uslovi za smještaj administracije organa Grada Ze-
nica na jednom mjestu. Činjenica koja Grad Zenica 
opredjeljuje da upravo kroz ove procedure osigura 
grupisanje njegovoh organa na jednom mjestu ogle-
da se u tome da su isti smješteni u više zgrada, što je 
usporavalo dosadašnji rad organa, a što bi u konačnici 
realizacijom ovog projekta trebalo da bude rješenje 
ovog organizacijskog problema.  

Polazeći od odredaba:

- člana 14. stav (4) Zakona o eksproprijaciji Fe-
deracije BiH (“Službene novine Federacije BiH”, 
broj: 70/07, 36/10 i 25/12), kojim se propisuje da: 
“Odluku o utvrđivanju javnog interesa za izgradnju 
objekta ili izvođenje radova na području općine do-
nosi općinsko vijeće na čijem se području namjerava 
graditi objekat ili izvoditi radovi u skladu s planskim 
dokumentima prostornog uređenja.“,

- člana 16. istog zakona, kojim se propisuje da: 
“Prijedlog za utvrđivanje javnog intresa za eksproprija-
ciju podnosi lice koje prema odredbama ovog zakona 
može biti korisnik eksproprijacije.

Prijedlog za utvrđivanje javnog interesa podnosi 
se Vladi, odnosno Vladi kantona ili općinskom vi-
jeću, putem federalnog, kantonalnog organa uprave 
ili općinske službe za upravu za imovinsko-pravne 
poslove, a sadrži elaborat  eksproprijacije (geodetsko-
katastarski plan, područja eksproprijacije, podatke o 
nekretninama za koje se predlaže  utvrđivanje javnog 
interesa, procjenu vrijednosti nekretnina, cilj ek-
sproprijacije i druge podatke za utvrđivanje javnog 
interesa). Nadležni organ je dužan o prijedlogu za 
utvrđivanje javnog interesa odlučiti u roku od 60 dana 
od dana prijema prijedloga.

Aktom o utvrđivanju javnog interesa, u skladu 
sa odredbama ovog člana, odredit će se i korisnik 
eksproprijacije.

Protiv akta o utvrđivanju javnog interesa može se 
pokrenuti upravni spor kod nadležnog suda, osim 
u slučajevima iz člana 15. ovog zakona.“, Gradsko 
vijeće Zenica smatra da je predlagač ispunio uslove za 
utvrđivanje javnog interesa, pa je na osnovu utvrđenog 
činjeničnog stanja, a u skladu s naprijed citiranim 
odredbama Zakona o eksproprijaciji Federacije BiH, 
odlučeno kao u dispozitivu ove odluke.

Ova odluka je konačna u upravnom postupku.

Broj: 01-45-1208/22
Zenica,	 24.01.2022. godine

                            PREDSJEDAVAJUĆI  
                     GRADSKOG  VIJEĆA  ZENICA
                                  Mirza Husetić, s.r.     

             --------------------------------------

24.

Na osnovu člana 8. i 13. Zakona o principima 
lokalne samouprave u Federaciji BiH („Službene 
novine Federacije BiH“, broj: 49/06 i 51/09), člana 
23. Zakona o komunalnim djelatnostima („Službene 
novine Zeničko-dobojskog kantona“, broj: 17/08) i 
člana 21. i 116.  Statuta Grada Zenica („Službene 
novine Grada Zenica“, broj: 5/15), Gradsko vijeće 
Zenica, na 18. sjednici održanoj dana 24.01.2022. 
godine, donijelo je

ODLUKU 

o izmjeni Odluke o komunalnim 
djelatnostima zajedničke potrošnje

Član 1.
Ovom odlukom vrši se izmjena Odluke o komu-

nalnim djelatnostima zajedničke potrošnje („Službene 
novine Općine Zenica“, broj: 7/01, 4/07, 3/08, 1/10, 
2/11, 4/13 i 2/14) i („Službene novine Grada Zenica“, 
broj: 1/16 , 1/18, 4/18, 5/18 , 1/19 i 1/20).

Član 2.
Član 11. Odluke mijenja se i glasi :

„Odredbe ove Odluke koje se odnose na obavezu 
plaćanja komunalne naknade za stambeni prostor 
primjenjivat će se od 01.01.2023. godine.

Član 3.
Ova Odluka stupa na snagu danom objavljivanja 

u „Službenim novinama Grada Zenica“.

Broj: 01-45-1195/22
Zenica, 24.01.2022. godine

                              PREDSJEDAVAJUĆI  

                     GRADSKOG  VIJEĆA  ZENICA
                                  Mirza Husetić, s.r.     

             --------------------------------------

25.

Na osnovu odredbe člana 21. tačka 5) Statuta 
Grada Zenica („Službene novine Grada Zenica“, 
broj: 5/15), a u vezi sa odredbom člana 372. Zakona 
o stvarnim pravima Federacije Bosne i Hercegovine 
(„Službene novine FBiH“, broj: 66/13 i 100/13), 
Gradsko vijeće Zenica, na 18. sjednici održanoj dana 
24.01.2022. godine, donijelo je 

R J E Š E NJ E

o izmjeni Rješenja Vijeća Općine Zenica broj: 
01-30-3-11438/01 od 31.05.2001. godine

U Rješenju Vijeća Općine Zenica broj: 01-30-
3-11438/01 od 31.05.2001. godine, koje je postalo 
pravosnažno dana 19.08.2001. godine, mijenja se 
tačka 4. dispozitiva, koja nakon izmjene sada glasi:

„Za dodjelu gradskog građevinskog zemljišta ne-
posrednom pogodbom iz tačke 1. dispozitiva ovog 
rješenja na korištenje radi građenja, sa Heco Asimom 
zaključit će se ugovor kojim će biti regulisana među-
sobna prava i obaveze, koja se odnose na ustupanje 
Gradu Zenica zamjenskog zemljišta u vlasništvu i 
posjedu Heco (Avde) Asima, označenog po starom 
premjeru kao k.č. broj: 495/11 KO SP_Donja Gra-
čanica, kojem po novom premjeru odgovara zemljište 
označeno kao k.č. broj: 812/3 KO Donja Gračanica.“

O b r a z l o ž e nj e

Rješenjem Vijeća Općine Zenica broj: 01-30-3-
11438/01 od 31.05.2001. godine, koje je postalo 
pravosnažno dana 19.08.2001. godine, usvojen je 
zahtjev Heco Asima iz Zenice, kao lica čiji je indivi-
dualni stambeni objekat oštećen aktiviranjem klizišta 
„Hece“, da mu se neposrednom pogodbom dodijeli 
neizgrađeno građevinsko zemljište, shodno urbanistič-
koj saglasnosti broj: 06-23-3-1741/01 od 22.03.2001. 
godine, koja je izdata po službenoj dužnosti od strane 
Službe za prostorno uređenje. 

Za izvršenu dodjelu gradskog građevinskog zemlji-
šta označenog kao k.č.n.p. broj: 910/7 KO Donja 
Gračanica, koje po identifikaciji starog premjera od-
govara parceli starog premjera k.č.s.p. broj: 273/111 
KO SP_Donja Gračanica, u vlasništvu i posjedu Gra-
da Zenica, Heco Asim je shodno tački 4. dispozitiva 
naznačenog rješenja Vijeća Općine Zenica imao oba-
vezu da sa Općinom Zenica zaključi poseban ugovor, 

kojim će se regulisati način plaćanja naknade ranijem 
vlasniku dodijeljenog građevinskog zemljišta , zatim 
međusobna prava i obaveze između Općine zenica i 
Heco Asima. Istim ugovorom su trebali biti regulisani 
odnosi između Općine Zenica i Heco Asima na način 
da se kao zamjena za izvršeno ustupanje zemljišta iz 
tačke 1. dispozitiva naznačenog rješenja u vlasništvu 
i posjedu Općine Zenica, zauzvrat na Općinu Zenica 
prenese zemljište označeno kao k.č.s.p. broj: 495/8 
iz ZK uloška broj: 2030 KO SP_Donja Gračanica, 
upisano kao vlasništvo i posjed Heco Asima.

Tačkom 5. dispozitiva predmetnog rješenja utvr-
đena je obaveza Heco Asimu da, ukoliko u roku od 
godinu dana od pravosnažnosti istog rješenja ne pri-
bavi građevinsku dozvolu, odnosno ukoliko u roku od 
tri godine od dana izdavanja odobrenja za građenje ne 
izvede pretežan dio radova na građevini, gubi pravo 
korištenja radi građenja na dodijeljenom zemljištu. 

U nastojanju rješavanja ovog problema, Heco Asim 
se u više navrata obraćao Gradu Zenica i Gradskom 
pravobranilaštvu Zenica pa tako u svom zahtjevu 
od 18.10.2019. godine te urgenciji – zahtjevu od 
21.02.2021. godine traži da Gradsko vijeće Zenica 
izmijeni tačku 4. dispozitiva navedenog rješenja, da 
plaćeni iznos ranijem korisniku za izuzeto zemljište 
u iznosu od 8.543,60 KM otpiše kao dug i utvrdi 
kao pomoć njemu zbog klizišta te da mu dopusti 
upis prava na zemljištu koje mu je dodijeljeno radi 
izgradnje u javnim registrima, kako bi izgrađeni obje-
kat mogao uplaniti. U prilogu pomenutih zahtjeva 
dostavlja Rješenje o odobrenju građenja broj: 06-23-
4-4864/01 od 15.07.2001. godine sa urbanističko-
tehničkim uslovima od 20.03.2001. godine, Zapisnik 
o iskločenju broj: 10-30-4-44/02 od 22.07.2002. 
godine sa skicom iskolčenja od 22.07.2002. godine, 
akt Gradskog pravobranilaštva Zenica broj: R-1/18 
od 05.02.2018. godine, akt Službe za imovinsko-
pravne, geodetske poslove i katastar nekretnina 
broj: 03-31-1010/18 od 22.01.2018. godine, zatim 
akte broj: 10/30-2-6421/01 od 25.06.2001. godi-
ne, broj: 10/31-6674/00, broj: 10/30-2-2193/01, 
broj: 10/30-2-6421/01 od 14.08.2001. godine, akt 
Kantonalnog pravobranilaštva Zenica broj: U-28 i 
29/01 od 15.03.2002. godine i akt JP za prostorno 
planiranje i uređenje grada „Zenica“ d.o.o. Zenica od 
25.03.2003. godine.

Budući da je prilikom dodjele građevinskog ze-
mljišta, Vijeće Općine Zenica svojim rješenjem već 
utvrdilo obavezu Heco Asimu da Općini Zenica plati 
novčani iznos, koji je Općina Zenica platila ranijem 

korisniku zemljišta prilikom izuzimanja iz njegovog 
posjeda ili u vidu prenosa prava vlasništva parcele koje 
je bila pogođena klizištem na Općinu Zenica, a na 
kojoj je parceli Heco Asim imao izgrađen porodični 
stambeni objekat, to se prihvata njegov prijedlog da 
se, umjesto  zemljišta označenog kao k.č.s.p. broj: 
495/8 iz ZK ul. broj: 2030 KO SP_Donja Gračanica  
(na kojem je izgrađen raniji stambeni objekat), kao 
zamjensko zemljište Gradu Zenica ponudi parcela 
označena kao k.č. broj: 495/11 KO SP_Donja Gra-
čanica, kojoj parceli po novom premjeru odgovara 
parcela k.č.n.p. broj: 812/3 KO Donja Gračanica. 

Kako bi se osiguralo da Grad Zenica bude namiren 
za izvršenu dodjelu gradskog građevinskog zemljišta, 
Služba za imovinsko-pravne, geodetske poslove i 
katastar nekretnina je aktom broj: 10-30-2-6421/01 
od 16.07.2021. godine pribavila Mišljenje Službe 
za urbanizam u pogledu namjene parcele k.č. broj: 
812/3 KO Donja Gračanica, u vlasništvu Heco Asi-
ma, koja se dostavljajući o tome Izvod iz Prostornog 
plana Grada Zenica izjasnila na način da je uvidom 
u plansku dokumentaciju utvrdila da se predmetna 
parcela nalazi u obuhvatu urbanog područja „Hece“, 
na kojoj je moguća gradnja objekata. Zatim se na upit 
nadležne službe, upućen Gradskom pravobranilaštvu 
Zenica aktom broj: 10-30-2-6421/01 od 23.08.2021. 
godine o mogućnosti postizanja sporazuma oko protu-
naknade za ustupljeno gradsko građevinsko zemljište 
u vidu parcele iz dispozitiva ovog rješenja, gradski 
pravobranilac se aktom broj: R-1/18 od 26.08.2021. 
godine izjasnio da mu je potrebno dostaviti procjenu 
vrijednosti nekretnine koja se nudi za zamjenu. Nakon 
što je Nalaz sa stručnim mišljenjem o tržišnoj vrijed-
nosti zamjenske parcele iz izreke ovog rješenja, sači-
njen od stalnog sudskog vještaka građevinske struke 
Stanka Bagarića od 11.10.2021. godine, o svom trošku 
pribavio podnositelj zahtjeva i dostavio ga nadležnoj 
službi, a uvidom u koji nalaz i mišljenje proizlazi da 
su dodijeljeno i zamjensko zemljište približno iste 
vrijednosti, isti je aktom broj: 10-30-2-6421/01 od 
21.10.2021. godine, prema prethodnoj uputi, prosli-
jeđen na razmatranje gradskom pravobraniocu. 

U svom Izjašnjenju broj: R-1/18 od 01.11.2021. 
godine, ovaj put gradski pravobranilac ističe kako 
predložena zamjena nekretnina nije u skladu sa Rje-
šenjem Vijeća Općine Zenica od maja 2001. godine, 
jer je tim rješenjem utvrđeno da će Heco Asimu biti 
dodijeljeno zemljište za gradnju objekta u vlasništvu 
Općine, a da će isti na Općinu prenijeti svoju parcelu 
zahvaćenu klizištem te uplatiti naknadu za preuze-
to zemljište plaćeno ranijem vlasniku u iznosu od 

8.543,60 KM, što je prema izjašnjenju očiti razlog, 
zbog čega se ne može dati saglasnost na prijedlog Heco 
Asima za zamjenu parcela. 

Međutim, uvidom u spis predmeta, koji se u 
ovom pravnom pitanju dodjele gradskog građevin-
skog zemljišta vodi pod brojem ovog rješenja pred 
nadležnom službom, zaveden je i Zapisnik sačinjen 
dana 27.04.2001. godine u prostorijama svojevreme-
ne Uprave za imovinsko-pravne, geodetske poslove i 
katastar nekretnina, uvidom u koji proizlazi da su se 
nadležni kantonalni pravobranilac i podnositelj zahtje-
va Heco Asim, a na prijedlog istog, sporazumjeli oko 
načina regulisanja naknade plaćene ranijem korisniku, 
na način da je obaveza Heco Asima, zbog njegovog 
slabog imovinskog stanja u to vrijeme, postavljena 
alternativno, na način da ili plati novčani iznos plaćen 
ranijem korisniku dodijeljenog građevinskog zemlji-
šta ili da na Općinu Zenica prenese svoje zemljište 
obuhvaćeno klizištem. Izvršenjem obe alternativne 
obaveze, tj. plaćanjem novčane naknade i ujedno 
prenosom zemljišta na Grad Zenica u vlasništvu Heco 
Asima, pored nesrazmjernog opterećenja podnosioca 
zahtjeva, a s obzirom na vrijeme i okolnosti u kojima 
je to učinjeno, predstavljalo bi grubo izigravanje svr-
he, neposrednom pogodbom dodijeljenog gradskog 
građevinskog zemljišta.

U skladu sa ovako nesporno utvrđenim činjeni-
cama, iznesenim u obrazloženju ovog rješenja i na 
temelju istih, Gradsko vijeće Zenica je zahtjev pod-
nosioca ocijenilo osnovanim i donosi odluku iz izreke 
ovog rješenja.

Protiv ovog rješenja nije dopuštena žalba, ali se pro-
tiv istog može pokrenuti upravni spor podnošenjem 
tužbe nadležnom sudu.

Broj: 01-45-1200/22
Zenica, 24.01.2022. godine

                               PREDSJEDAVAJUĆI  

                     GRADSKOG  VIJEĆA  ZENICA
                                  Mirza Husetić, s.r.     

             --------------------------------------

26.
Na osnovu člana 21. tačka 17) Statuta Grada Ze-

nica (“Službene novine Grada Zenica“, broj: 5/15) 
i člana 45. Poslovnika Gradskog vijeća („Službene 
novine Grada Zenica“, broj: 4/17, 4/20 i 10/21), 
razmatrajući prijedlog za imenovanje člana Etičke 
komisije, Gradsko vijeće Zenica, na 18. sjednici odr-
žanoj 24.01.2022. godine, donijelo je

R J E Š E NJ E

o imenovanju člana Etičke komisije 
I

Elma Šuvalić imenuje se za članicu Etičke komi-
sije.

II
Ovo Rješenje stupa na snagu danom donošenja, a 

objavit će se u  “Službenim novinama Grada Zenica”.

Broj: 01-45-1198/22
Zenica, 24.01.2022. godine

                             PREDSJEDAVAJUĆI  

                     GRADSKOG  VIJEĆA  ZENICA
                                  Mirza Husetić, s.r.     

             --------------------------------------

27.
Na osnovu člana 12. Zakona o ministarskim, 

vladinim i drugim imenovanjima Federacije Bosne i 
Hercegovine (“Službene novine Federacije BiH”, broj: 
12/03, 34/03 i 65/13), a u vezi sa članom 34. tačka 5. 
i 6. i članom 117. Statuta Grada Zenica (“Službene 
novine Grada Zenica”, broj: 5/15), Gradonačelnik 
Grada Zenica, d o n o s i 

R J E Š E NJ E

o imenovanju Upravnog odbora Javne 
ustanove “Dom za stara lica Zenica” Zenica

I
U Upravni odbor Javne ustanove “Dom za stara 

lica Zenica” Zenica, imenuju se:

1.	 Mirela Tihak, profesor razredne nastave - 
predsjednica,

GRADONAČELNIK

2.	 Mirza Ormanović, bakalaureat/bachleor so-
cijalnog rada - član (iz reda stručnih radnika 
zaposlenih u Ustanovi),

3.	 Edvin Mešanović, diplomirani socijalni peda-
gog - član.

II

Mandat izabranih članova Upravnog odbora je u 
trajanju od četiri godine.

III

Ovo Rješenje stupa na snagu danom donošenja i 
objavit će se u “Službenim novinama Grada Zenica”. 

Broj: 02-45-306/22
Zenica, 07.01.2022. godine

                                   GRADONAČELNIK    	                                         
                                  Fuad Kasumović, s.r.

                      --------------------------------

28.
Na osnovu člana 12. Zakona o ministarskim, 

vladinim i drugim imenovanjima Federacije Bosne i 
Hercegovine (“Službene novine Federacije BiH”, broj: 
12/03, 34/03 i 65/13), a u vezi sa članom 34. tačka 5. 
i 6. i članom 117. Statuta Grada Zenica (“Službene 
novine Grada Zenica”, broj: 5/15), Gradonačelnik 
Grada Zenica, d o n o s i 

R J E Š E NJ E

o imenovanju Upravnog odbora Javne 
ustanove “Centar za socijalni rad” Zenica

I
U Upravni odbor Javne ustanove “Centar za soci-

jalni rad” Zenica, imenuju se:

1.	 Azra Smailbegović - Đuherić, diplomirana 
pravnica - predsjednica,

2.	 Adnan Zuban, diplomirani pravnik - član 
(iz reda stručnih radnika zaposlenih u Usta-
novi),

3.	 Edina Heleg, diplomirani socijalni radnik - 
članica.

II

Mandat izabranih članova Upravnog odbora je u 
trajanju od četiri godine.

III
Ovo Rješenje stupa na snagu danom donošenja i 

objavit će se u “Službenim novinama Grada Zenica”. 

Broj: 02-45-307/22
Zenica, 07.01.2022. godine

                                   GRADONAČELNIK    	                                         
                                  Fuad Kasumović, s.r.

                      --------------------------------

29.
U skladu sa članom 51. stav 2. Odluke o vodo-

vodu i kanalizaciji („Službene novine općine Zenica,        
broj: 5/11; 2/12), razmatrajući  Prijedlog Odluke o 
utvrđivanju cijena vode i naknade za kanalizaciju po 
kategorijama potrošača donesen od strane Nadzornog 
odbora JP „ViK“ d.o.o. Zenica, broj:101-12940/21ŠS 
od 29.09.2021. godine kao i Prijedlog razvojne pri-
lagodbe tarifa, koji je Uprava Preduzeća dostavila u 
okviru materijala koji je razmatran na prvoj konsti-
tuirajućoj sjednici Nadzornog odbora, pod nazivom: 
„Problematika održivosti poslovanja JP „ViK“ d.o.o. 
Zenica u svjetlu realizacije velikih razvojnih projekata 
s prijedlogom za prilagodbu tarifa“, Gradonačelnik 
Grada Zenica, donio je

ODLUKU

 o utvrđivanju cijena vode i naknade za 
kanalizaciju  po kategorijama potrošača

Član 1.
Ovom Odlukom se utvrđuje tarifa cijena vode i 

naknade za kanalizaciju, koju kao komunalnu uslugu, 
pruža Javno preduzeće „Vodovod i kanalizacija“ d.o.o. 
Zenica, na području grada Zenica (Cijena – tarifa 
usluga).

Član 2.
Komunalne usluge iz člana 1. predstavljaju javnu 

djelatnost, koja obuhvata proizvodnju i distribuciju 
vode za piće, kao i sakupljanje, odvodnju i tretman 
otpadnih voda, uključujući i naknadu za fiksni trošak 
očitanja, održavanja vodomjera i obračuna.

Član 3.

Cijena – tarifa usluga sadrži:
1.	 Osnovnu cijenu vode (varijabilna), koja se obračunava – fakturiše mjesečno, na osnovu količine isporučene 

vode,  zavisno od kategorije potrošača, čije su nekretnine priključene na sistem javnog vodosnabdijevanja.

2.	 Osnovnu cijenu usluge sakupljanja, odvodnje i tretmana otpadnih voda (varijabilna), koja se obračunava – 
fakturiše mjesečno, na osnovu količine isporučene vode, zavisno od kategorije potrošača, čije su nekretnine 
priključene na sistem javnog vodosnabdijevanja i/ili kanalizacioni sistem.

3.	 Fiksni dio osnovne cijene usluga, koji se obračunava – fakturiše mjesečno u fiksnom iznosu, u zavisnosti od 
kategorije potrošača, a neovisno o isporučenoj količini vode.

Član 4.
Cijena – tarifa usluga iz ove Odluke utvrđuje se za sljedeće kategorije potrošača:

1.	 Domaćinstva 
2.	 Privreda
3.	 Povlašteni potrošači 

Kategorija potrošača „Domaćinstva“ odnosi se na sve vlasnike ili zakonite korisnike nekretnina namijenje-
nih stanovanju, vjerske objekte i vjerske institucije, ne uključujući izdvojene dijelove nekretnina koje služe 
poslovnoj aktivnosti, bez obzira da li imaju odvojeni vodovodni priključak ili ne.  

Kategorija potrošača „Privreda“ odnosi se na sve vlasnike ili zakonite korisnike nekretnina, koje služe po-
slovnoj aktivnosti za ostvarivanje dobiti, a koji nisu obuhvaćeni kategorijom Povlaštenih potrošača.

Kategorija potrošača „Povlašteni potrošači“ odnosi se na poslovne prostore koje koriste: 

-	 korisnici koji se finasiraju iz budžeta
-	 Kanton i kantonalne institucije
-	 jedinice lokalne samouprave
-	 javne ustanove zdravstvene i socijalne zaštite
-	 javne ustanove predškolskog, osnovnog, srednjeg i visokog obrazovanja te ostale javne odgojno obrazovne 

ustanove; 
-	 javne ustanove iz oblasti kulture i sporta 
-	 javna udruženja građana i humanitarne organizacije
Važeći spisak potrošača, koji pripadaju kategoriji „Povlašteni potrošači“, na prijedlog JP “ViK“ d.o.o. Ze-

nica, revidirat će i ažurirati nadležne gradske službe. 

Član 5.

Cijena – tarifa usluga, za  sve kategorije potrošača, utvrđuje se u iznosima, kako je prikazano u niže 
navedenoj tabeli, kako slijedi:

Kategorija potrošača „Privreda“ odnosi se na sve vlasnike ili zakonite korisnike nekretnina, koje 
služe poslovnoj aktivnosti za ostvarivanje dobiti, a koji nisu obuhvaćeni kategorijom Povlaštenih 
potrošača. 

Kategorija potrošača „Povlašteni potrošači“ odnosi se na poslovne prostore koje koriste:  

- korisnici koji se finasiraju iz budžeta 
- Kanton i kantonalne institucije 
- jedinice lokalne samouprave 
- javne ustanove zdravstvene i socijalne zaštite 
- javne ustanove predškolskog, osnovnog, srednjeg i visokog obrazovanja te ostale javne 

odgojno obrazovne ustanove;  
- javne ustanove iz oblasti kulture i sporta  
- javna udruženja građana i humanitarne organizacije 

Važeći spisak potrošača, koji pripadaju kategoriji „Povlašteni potrošači“, na prijedlog JP “ViK“ 
d.o.o. Zenica, revidirat će i ažurirati nadležne gradske službe.  
 

Član 5. 
 

Cijena – tarifa usluga, za  sve kategorije potrošača, utvrđuje se u iznosima, kako je prikazano u niže 
navedenoj tabeli, kako slijedi: 

 01.11.2021. 
do 

31.12.2022.

 01.01.2023. 
do 

31.12.2023.

 01.01.2024. 
do 

31.12.2024.

 01.01.2025. 
pa dalje

Domaćinstvo 0,56 0,62 0,70 0,72

Privreda 1,38 1,55 1,75 1,80

Povlašteni 1,10 1,26 1,40 1,42

Domaćinstvo 0,28 0,38 0,54 0,56

Privreda 1,16 1,40 1,62 1,96

Povlašteni 0,92 1,14 1,36 1,40

Domaćinstvo 2,99 2,99 2,99 2,99

Privreda 6,83 6,83 6,83 6,83

Povlašteni 4,70 4,70 4,70 4,70

Voda

Kanalizacija

Naknada za 
fiksni dio

Periodi primjene tarifa
Kategorija 
potrošača

Način 
obračuna

Struktura 
tarife

KM/m3 

KM/m3 

KM/račun

 
 

Član 6. 
 

Uz cijenu – tarifu usluga iz ove Odluke, posebno se iskazuju: Porez na dodanu vrijednost (PDV),  
Naknada za iskorištene količine vode ( PVNi) i Naknada za zaštitu voda (PVNz), te druge naknade. 
 

Član 7.  
 

Za realizaciju ove Odluke zadužuje se Uprava JP „ViK“ d.o.o. Zenica i stručne službe                    
JP „ViK“ d.o.o. Zenica 

Kategorija potrošača „Privreda“ odnosi se na sve vlasnike ili zakonite korisnike nekretnina, koje 

Povlašteni 0,92 1,14 1,36 1,40

Član 6.
Uz cijenu – tarifu usluga iz ove Odluke, posebno se iskazuju: Porez na dodanu vrijednost (PDV),  Naknada 

za iskorištene količine vode ( PVNi) i Naknada za zaštitu voda (PVNz), te druge naknade.

Član 7. 
Za realizaciju ove Odluke zadužuje se Uprava JP „ViK“ d.o.o. Zenica i stručne službe   JP „ViK“ d.o.o. Zenica

Član 8.
Ova Odluka će se objaviti u „Službenim novinama Grada Zenica“, na web stranici Grada Zenica i web 

stranici JP “ViK“ d.o.o. Zenica. 

Ova Odluka stupa na snagu danom donošenja, a primjenjuje se od 01.11.2021.godine.

Član 9.
Stupanjem na snagu ove Odluke, prestaju da važe Odluka o korekciji cijena vode i kanalizacije JP „Vodovod 

i kanalizacija” Zenica,  broj: 100-3629/04 od 17.12.2004.godine, te Odluka o dopuni Odluke o korekciji 
cijena vode i kanalizacije JP „Vodovod i kanalizacija” Zenica, broj: 02-14-9582/13 od 08.05.2013. godine.

Broj: 02-45-22929/21
Zenica, 02.11.2021. godine

Kategorija potrošača „Privreda“ odnosi se na sve vlasnike ili zakonite korisnike nekretnina, koje 
služe poslovnoj aktivnosti za ostvarivanje dobiti, a koji nisu obuhvaćeni kategorijom Povlaštenih 
potrošača. 

Kategorija potrošača „Povlašteni potrošači“ odnosi se na poslovne prostore koje koriste:  

- korisnici koji se finasiraju iz budžeta 
- Kanton i kantonalne institucije 
- jedinice lokalne samouprave 
- javne ustanove zdravstvene i socijalne zaštite 
- javne ustanove predškolskog, osnovnog, srednjeg i visokog obrazovanja te ostale javne 

odgojno obrazovne ustanove;  
- javne ustanove iz oblasti kulture i sporta  
- javna udruženja građana i humanitarne organizacije 

Važeći spisak potrošača, koji pripadaju kategoriji „Povlašteni potrošači“, na prijedlog JP “ViK“ 
d.o.o. Zenica, revidirat će i ažurirati nadležne gradske službe.  

